
ABSTRAK 

 

Kajian ini membahaskan permasalahan yang timbul akibat kekurangan maklumat 

berkaitan kitab Al-Ahadith Al-Muntakhabah Fi As-Sifati As-Sitt Li Ad-Dakwah Ila 

Allahi Taala dari aspek latar belakang pengarang, metodologi penulisan serta status 

hadis yang terkandung di dalamnya. Tujuan kajian ini dilaksanakan adalah untuk 

menyingkap latar belakang pengarang iaitu Syeikh Muhammad Yusuf Al-

Kandahlawi, metodologi penulisan yang digunakan serta status hadis yang 

terkandung di dalamnya bermula hadis dalam bab kelebihan wuduk hingga hadis 

bernombor 491 dalam bab ilmu. Pengkaji mengaplikasikan kaedah induktif dalam 

mengumpulkan maklumat daripada sumber, kemudian kaedah analisis dalam 

membentang dan membahaskan pendapat ulama berkaitan status perawi dan sanad 

sebelum membuat kesimpulan akhir. Hasil kajian mendapati bahawa metodologi 

yang digunakan oleh Syeikh Muhammad Yusuf Al-Kandahlawi dalam kitab ini 

adalah dengan menyebutkan lafaz hadis serta pendapat ulama berkenaannya, dan 

diikuti penerangan berkaitan perkataan yang tidak mempunyai maksud yang jelas. 

Kajian ini juga mendapati bahawa terdapat 18 hadis sahih, empat hadis hasan, 

sembilan hadis hasan lighairihi, 13 hadis dhaif dan satu hadis mursal dalam bab 

yang telah dipilih. Kajian ini dapat menyumbang dalam bidang ilmu hadis dengan 

menerangkan kaedah kajian yang tepat supaya dapat dimanfaatkan dalam mengkaji 

hadis yang terdapat dalam kitab-kitab yang popular serta membuat penilaian 

terhadapnya. Pengkaji mengesyorkan kepada para penuntut ilmu supaya 

memberikan perhatian terhadap ilmu takhrij dan mengkaji rantaian sanad serta 

mengaplikasikannya terhadap buku-buku yang popular dalam kalangan masyarakat 

supaya dapat membezakan antara hadis yang sahih dan sebaliknya. 

 

Kata Kunci: Al-Ahadith Al-Muntakhabah Fi As-Sifati As-Sitt Li Ad-Dakwah Ila 

Allahi Taala, Al-Kandahlawi, hadis, induktif, takhrij 

